
tae mai ‘o Tute (J. Cook) nō tōna tere pofa’afa’a i te fenua, ‘ua fārerei ia Tupaia i te area matahiti 

1769. ‘Ua ha’amatau ia rāua ‘e ‘ua ‘itehia e Tute i roto i teie tahu’a rahi (‘oia ‘o Tupaia) te ‘ite, te pa’ari, 

te maramarama ‘e te ha’apa’o pāpū i tāna peu tumu ‘e tōna aravehi i te hi’o i te ano o te fenua nā roto 

noa i te hi’ora’a i te mau mea ato’a e ha’a’ati ra iana. E au te ‘ite ‘o Tupaia e, e horo’a nā te 

manahope. Nā te taea’e ra ‘o Joseph Banks, te hō’ē ta’ata tuatapapa i te i o te fenua, i horo’a atu i teie 

mana’o ia Tute ‘oia ho’i, ia fāri’i ‘e ‘ia rave mau mai ia Tupaia ‘ei arata’i nō rātou nō te mau tere. ‘Ua 

tupu mauā te maere i roto i te hi’ora’a a teie mau papa’a, te aravehi i te fa’anahora’a mai ‘o Tupaia i te 

hō’ē hoho’a tapura fenua nō te mau motu Porinetia, ‘e te pāpū maita’i tō rātou mau vaira’a. Teie te 

rāve’a a Tupaia i tōna fa’anahora’a i te hoho’a tapura fenua : ‘Ua tatuha’ahia te fenua mai te ha’apūpū 

i te motu ‘e tāna ato’a i tohu i tō rātou mau vaira’a te tahi ‘e te tahi ia au i te maorora’a o te tere, tāpae 

atu ai te pahi i reira. ‘Inaha, ‘ua roa’a ia Tupaia i te faito ‘e te nūmera i te rahira’a fenua e 74 fenua 

(motu) tei roto ato’a i tāna tapura fenua te mau ta’amotu Samoa, Tonga ‘e Fiti (Fidji). ‘Ua ‘ite pāpū 

maita’ihia e te Tapena Tute i te aravehi ‘e te rava’i mau ‘o Tupaia i te ‘ohipa pairati pahi, nā roto i tō 

rātou tere mai Porapora haere roa ai i Rurutu mai te patore ‘ore. ‘Ua huru ‘e ri’i ra te mau tohura’a ia 

nu’u atu tō rātou tere i te pae To’o’a-o-te-ra.  

E tau’a vavao ho’i ‘o Tupaia nō Tute mā, i roto i te mau fenua i tapaepaehia e rātou. ‘Oia te auvaha o 

te peretāne ‘e te mau maori nō te ‘ohie iana i te ta’a i te reo o tera mau fenua tei piri noa i tōna. ‘Ua 

ha’api’i atu ‘o Tupaia i te mau ‘ihitai, i te tahi mau peu maitata’i nō te oro’a fāri’ira’a, ia tupu te mau 

farereira’a, tō te pahi ‘e tō te fenua mai te au maite ‘e te fifi ‘ore. Are’a rā, te maorora’a te tere pahi ‘e 

te taui-ta’uera’a nō te ma’a tei ha’afifi i to tātou taea’e mā’ohi o Tupaia tāne. ‘Ua fa’aru’e roa ‘o Tupaia i 

te matahiti 1770 ava’e ‘Atopa nā roto i te tahi ‘ati ma’i ma’ue i Batavia (te fenua Inidonesia)’’. 

 

Nō roto mai i te puta Dictionnaire Illustré de la Polynésie - Te ‘aratai no Porinetia (1988) t. III p. 159, t. 

IV p. 251-252.  

Hōho’a 1 : 

 

 

‘’Omai, nō Huahine’’, ia au i te hō’ē hōho’a pēnihia e Nathaniel Dance (1774) 

‘’Omai, nō Huahine’’, ia au i te hō’ē hōho’a pēnihia e Nathaniel Dance (1774) 

 

 

 

 

 

Hōho’a 2 :  

 

 

 

Hōho’a fenua (e 74 fenua. I rōpū : ‘o Otaheite, Huaheine, Ulietea, Bola-Bola…), hāmanihia e Tupaia i 
te matahiti 1769, nō te Tāpena Tute 

